
TA’LIM MUASSASALARIDA NAMUNAVIY 
SHTAT, JADVALLARNI TUZISH TARTIBLARINI 
TAKOMILLASHTIRISH

UO‘K: 33с5(с52):371

Ortiqov Xamroqul Abdumajidovich
Bank-Moliya  akademiyasi magistranti

Annotatsiya: Ushbu maqolada bugungi kundagi iqtisodiyotdagi islohotlar, iqtisodiyotni yanada rivojlantirishda, undagi 
kamchilik va muammolarni o‘rganish  va ularni bartaraf  etish, xususan, professional ta’lim muassasalarida namunaviy 
shtat, smeta va shtat jadvallarni tuzish tartiblarini takomillashtirish, iqtisodiyotning o‘sishi va rivojlanishi borasida fikr 
yuritilgan.
Insonlarning yashash tarzini sezilarli darajada yaxshilash qulayliklar yaratish, kundalik paydo bo‘ladigan savollarga oson 
va tezda javoblar topish, shuningdek, kundalik faoliyatimizda juda ko‘p uchraydigan muammolarning biri  bo‘lgan shtat 
qisqarishi, mehnat shartnomasi bekor qilinishi, ishsiz qolish va ishsizlik, mehnat shartnomasini ish beruvchining tashab-
busi bilan bekor qilishda ish beruvchi va xodim tomonidan e’tibor qaratilishi lozim bo‘lgan eng muhim holatlar yuzasidan 
so‘z yuritiladi. 

Kalit soʻzlar: iqtisodiyot, professional ta’lim, namunaviy shtat, smeta va shtat, mehnat kodeksi,  mehnat shartnomasi, 
qaror va uning taxlili, ish beruvchi, buyruq.

Abstract: This article specifically addresses the reforms in the economy today, the further development of the economy, 
and the study and elimination of its shortcomings and problems. Special attention is given to improving the procedures for 
creating standard staffing tables, budgets, and staffing schedules in vocational education institutions, which contributes 
to economic growth and development.
Significantly improving people's living standards, creating conveniences, and providing quick and easy answers to 
everyday questions are important aspects. Additionally, common issues in our daily activities include staff reductions, 
termination of employment contracts, unemployment, etc. The article also discusses the most important aspects that 
employers and employees should pay attention to when terminating an employment contract at the initiative of the 
employer.

Key words: Economy, Professional Education, Sample Staff, Budget and Staffing, Labor Code, Employment Contract, 
Decision and Its Analysis, Employer, Order.

Аннотация: В данной статье рассматриваются реформы в экономике на современном этапе, вопросы дальней-
шего развития экономики, а также изучение и устранение её недостатков и проблем. Особое внимание уделяется 
совершенствованию порядка формирования типовых штатных расписаний, смет и штатных графиков в учрежде-
ниях профессионального образования, что способствует росту и развитию экономики.

Boliyev Bahromjon Rustam o‘g‘li 
Menejment va kelajak texnologiyalari universiteti magistranti

Улучшение уровня жизни людей, создание удобств, а также быстрое и простое решение возникающих в повсед-
невной жизни вопросов, являются важными аспектами. Кроме того, в нашей повседневной деятельности часто 
встречаются проблемы, такие как сокращение штатов, прекращение трудового договора, безработица и т.д. В 
статье также рассматриваются важные аспекты, на которые следует обращать внимание как работодателю, так и 
сотруднику при расторжении трудового договора по инициативе работодателя.

Ключевые слова: Экономика, Профессиональное образование, образцовое штатное расписание, смета и штат, 
Кодекс труда, трудовой договор, решение и его анализ, Работодатель, приказ.

K I R I S H
Mazkur maqolada bugungi kun iqtisodiyotidagi bazi muammolar va islohotlar iqtisodiyotni yanada rivojlan-

tirishda undagi kamchilik hamda muammolarni o‘rganish va ularni bartaraf etish xaqida so‘z yuritiladi. Kundalik 
faoliyatimizda shtat qisqarishi, mehnat shartnomasi bekor qilinishi, ishsiz qoldirishdi yoki oylik to‘lashmadi kabi 
muammolarni juda ko‘p eshitamiz 

Davlatimiz tomonidan chiqarilgan qarorlarni amaldagi qonunchilik normalarini to‘g‘ri qo‘llash, xususan, 
ta’lim sohasidagi professional ta’lim muassasalarida namunaviy shtat, smeta va shtat jadvallarni tuzish tartib-
larini takomillashtirish va o‘zgartirishlar kiritish ushbu jarayonda ish beruvchining tashabbusi bilan shtat qisqart-
irishga tushgan hodimlarni to‘g‘ri qonuniy tarzda mehnat shartnomasini bekor qilish bo‘yicha amaliy tu shun cha 
berish, xususan, akademik litsey, kasb-hunar maktabi, kollej va texnikumlar boshqaruv, texnik, xizmat ko‘rsa-
tuvchi va o‘quv-yordamchi xodimlarining namunaviy shtatlarini tasdiqlash to‘g‘risidagi qarorga o‘zgartirish va 
qo‘shimchalar kiritish haqida O‘zbekiston Respublikasi Adliya vazirligi tomonidan 2024-yil 1-iyulda ro‘yxatdan 
o‘tkazildi, ro‘yxat raqami 3119-3-sonli buyrug‘i va uning tahlili bo‘yicha, O‘zbekiston Respublikasi Mehnat 
kodeksi ning 100-moddasi ikkinchi qismi 1-bandiga asosan mehnat shartnomasini va ish beruvchining tashab-
busi bilan bekor qilishda ish beruvchi va xodim tomonidan e’tibor qaratilishi lozim bo‘lgan eng muhim holatlarga 
hamda iqtisodiyotning o‘sishi va rivojlanishi, biz insonlarning yashash tarzini yaxshilashi, qulayliklar yaratish, 
ularga to‘g‘ri ko‘nikma va bilim ulashishi borasida suhbatlashamiz.

M A V Z U G A  O I D  A D A B I Y O T L A R  S H A R H I
Hozirgi kunda professional ta’lim muassasalarida namunaviy shtat, smeta va shtat jadvallarni tuzish 

tartiblarini takomillashtirish mehnat shartnomasini va ish beruvchining tashabbusi bilan bekor qilishda ish  
be ruv chi va xodim tomonidan e’tibor qaratilishi lozim bo‘lgan eng muhim holatlar O‘zbekiston Respublikasi 
Mehnat kodeksining 100-moddasi  ikkinchi qismi 1-bandida bayon etilgan.[5]

Mehnat kodeksining 67-moddasi birinchi qismida fuqarolarning budjet mablag‘lari sarflanishida tutgan o‘rni 
va ahamiyatining nazariy va amaliy jihatlari  tushuntirish qisqartirilayotgan hodimlarni haq-huquqlari qonuniy 
tarzda hal etilish ishchi va korhona o‘rtasida tushunmovchiliklarni bartaraf etishi tartib-qoidalarini bayon qilib 
berilgan.

T A D Q I Q O T  M E T O D O L O G I YA S I
Hozirgi kunda professional ta’lim muassasalarida namunaviy shtat, smeta va shtat jadvallarni tuzish tar-

tiblarini takomillashtirish va o‘zgartirishlar kiritish ushbu jarayonda davlatimiz tomonidan chiqarilgan qarorlarni 
amaldagi qonunchilik normalarini to‘g‘ri qo‘llash, ish beruvchi va xodimlar o‘rtasidagi mehnat munosabatlarni 
tartibga solishda hamda ular o‘rtasida yuzaga kelishi mumkin bo‘lgan ziddiyatlarning oldini olish uchun muhim 
hisoblanadi.

Akademik litsey, kasb-hunar maktabi, kollej va texnikumlar boshqaruv, texnik, xizmat ko‘rsatuvchi va 
o‘quv-yordamchi xodimlarining namunaviy shtatlarini tasdiqlash to‘g‘risidagi qarorga o‘zgartirish va qo‘shim-
chalar kiritish O‘zbekiston Respublikasi adliya vazirligida davlat ro‘yxatidan o‘tkazilgan 2024-yil 1-iyuldagi ro‘yxat 
raqami 3119-3 sonli qaror bo‘yicha ish beruvchining tashabbusi bilan shtat qisqartirishga tushgan xo dimlarni 
to‘g‘ri qonuniy tarzda mehnat shartnomasini bekor qilish bo‘yicha amaliy tushuncha berishga harakat qilamiz.

T A H L I L  V A  N A T I J A L A R
Ish jarayonida ishlab chiqarish va mehnatni tashkil etishdagi o‘zgarishlar, xodimlar soni (shtati) yoki ish 

xususiyatining o‘zgarishiga olib kelgan ishlar hajmining qisqarganligi  mehnat shartnomasini ish beruvchining 
tashabbusi bilan bekor qilishga asos bo‘ladi. Mehnat shartnomasi bekor qilinishi haqida xodim qancha muddat 
oldin ogohlantirilishi lozim va tartibi qanaqa? 



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

366 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, avgust.  № 8-son.

Ish beruvchi mehnat shartnomasini bekor qilish haqida xodimni quyidagi muddatda yozma ravishda (imzo 
chektirib) ogohlantirishi shart. Kamida ikki oy oldin  mehnat shartnomasi texnologiyadagi, ishlab chiqarish va 
mehnatni tashkil etishdagi o‘zgarishlar, xodimlar soni (shtati) yoki ish xususiyatining o‘zgarishiga olib kelgan 
ishlar hajmining qisqarganligi yoxud korxonaning tugatilganligi munosabati bilan ogohlantiriladi.

Xodim bilan ish beruvchi o‘rtasidagi kelishuvga binoan mazkur ogohlantirish uning muddatiga muvofiq 
keladigan pullik kompensatsiya bilan almashtirilishi mumkin.

Misol uchun amaliyotda ko‘pchilik holatda ogohlantirish muddatini pullik kompensatsiya bilan almashtirishni 
so‘rab ariza ikki xil tartibda amalga oshirilish holati uchrab turadi. Birinchi holatda xodim ogohlantirish uning 
muddatiga muvofiq keladigan pullik kompensatsiya bilan almashtirishni hamda o‘z xohishiga ko‘ra mehnat 
shartnomasini bekor qilishni so‘rab ariza yozadi. Ushbu holatda ogohlantirish muddati pullik kompensatsiya 
bilan almashtiriladi va xodim bilan tuzilgan mehnat shartnoma O‘zbekiston Respublikasining Mehnat kodek-
sining 99-moddasiga asosan bekor qilinadi.

Ikkinchi holatda xodim ogohlantirish muddatiga muvofiq keladigan pullik kompensatsiya bilan almashti-
rishni so‘rab ariza ish beruvchiga murojaat qiladi. Ushbu holatda xodimga O‘zbekiston Respublikasining Mehnat 
kodeksining 67-moddasida belgilangan to‘lovlar amalga oshiriladi.

Misol uchun, mehnat shartnomasi 1-martdan bekor qilinishi haqidagi bildiruv xati bilan xodim 1-yanvarda 
yozma tarzda ogohlantirildi. Lekin xodim bilan ish beruvchining kelishuvi asosida ushbu ogohlantirish muddati 
pullik kompensatsiyaga almashtirildi va xodim bilan mehnat shartnomasi 

1-yanvardan bekor qilindi. Xodimga ogohlantirish muddatiga mutanosib ravishda (yanvar, fevral oylari 
uchun) pullik kompensatsiya va bir oylik (yanvar uchun) ishdan bo‘shatish nafaqasi to‘landi. Agarda xodim 
ishga joylashmaganligini mehnat daftarchasi yoxud elektron mehnat daftarchasining ko‘chirma nusxasi bilan 
tasdiqlasa (elektron mehnat daftarchasining ko‘chirma nusxasida ko‘rsatilgan ma’lumotlar to‘g‘riligini tekshirish 
my.mehnat.uz elektron manzili bo‘yicha elektron mehnat daftarchasining noyob raqamini kiritish yoki mobil 
telefon yordamida QR-kodni skaner qilish orqali amalga oshiriladi), Mehnat kodeksining 67-moddasi birinchi 
qismida nazarda tutilgan ikkinchi oy (fevral) uchun o‘rtacha oylik ish xaqini mart oyida olish huquqiga ega 
bo‘ladi.[6]

Qaysi holatlarda ish beruvchi kasaba uyushmasining roziligini olmasdan turib mehnat shartnomasi bekor 
qilishi mumkin emas.

Jamoa kelishuvi yoki jamoa shartnomasida mehnat shartnomasini ish beruvchining tashabbusi bilan bekor 
qilish uchun kasaba uyushmasi yoki xodimlar boshqa vakillik organining oldindan roziligini olish nazarda tutilgan 
bo‘lsa, shartnomani bunday roziliksiz bekor qilishga yo‘l qo‘yilmaydi.

Vakillik organlari tarkibiga saylangan va ishlab chiqarishdagi ishidan ozod etilmagan xodimlarga inti-
zomiy jazo berishga, ular bilan tuzilgan mehnat shartnomasini ish beruvchining tashabbusi bilan bekor  
qilish ga, shuningdek, vakillik organlari tarkibiga saylangan xodimlar bilan mehnatga oid munosabatlarni ularning 
saylab qo‘yiladigan lavozimdagi vakolati tugaganidan keyin ikki yil davomida ish beruvchining tashabbusi bilan 
mahalliy mehnat organining oldindan roziligini olmay turib bekor qilishga yo‘l qo‘yilmaydi.

Shuningdek, o‘n sakkiz yoshga to‘lmagan xodimlar bilan tuzilgan mehnat shartnomasini ish beruvchining 
tashabbusi bilan bekor qilishga, mehnat shartnomasini bekor qilishning umumiy tartibiga rioya qilishdan tash-
qari mahalliy mehnat organining roziligi bilan yo‘l qo‘yiladi.

Mehnat shartnomasini bekor qilishni rasmiylashtirish tartibini bilasizmi?
Ish beruvchining buyrug‘ida mehnat shartnomasini bekor qilish asoslari ta’rifiga to‘la muvofiq holda yozilib, 

normativ hujjatlarning tegishli moddasi (bandi) dalil qilib ko‘rsatiladi.
Xodimning tashkilotdagi oxirgi ish kuni mehnat shartnomasi bekor qilingan kun deb hisoblanadi.
Mehnat shartnomasini bekor qilish ishga qabul qilish huquqiga ega bo‘lgan shaxslar tomonidan amalga 

oshiriladi va buyruq bilan rasmiylashtiriladi. Mehnat shartnomasining bekor qilinishini ro‘yxatdan o‘tkazish 
“YAMMT”( Yagona milliy mehnat tizimi my.mehnat) IDAKga (Yagona milliy mehnat tizimi” idoralararo dastu-
riy-apparat kompleksi keyingi o‘rinlarda “YAMMT” IDAK deb ataladi) ish beruvchi va xodim o‘rtasidagi mehnat 
shartnomasining bekor qilinishi to‘g‘risidagi ma’lumotlarni kiritish yo‘li bilan amalga oshiriladi.[4]

Mehnat shartnomasi bekor qilinganda xodimga qancha muddatda mehnat daftarchasi berilishi lozim.
Xodim ishga qabul qilinish vaqtida mehnat daftarchasini qog‘oz variantida taqdim qilgan bo‘lsa, mehnat 

shartnomasi bekor qilingan kuni ish beruvchi xodimga uning mehnat daftarchasini  va mehnat shartnomasining 
bekor qilinishi haqidagi buyruqning nusxasini berishi shart.

Mehnat shartnomasi bekor qilingan kuni xodim ishda bo‘lmagan taqdirda ish beruvchi o‘sha kuniyoq unga 
pochta orqali mehnat daftarchasini olib ketish to‘g‘risida ogohlantiruvchi xabarnoma jo‘natadi (boshqa xatlar 
hisobotga olinmaydi).

Xodimning mehnat daftarchasini yashash joyiga pochta orqali jo‘natish faqat uning roziligi bilan amalga 
oshirilishi mumkin.

Ish beruvchi aybi bilan mehnat daftarchasini berish kechiktirilsa, u holda butun kechiktirilgan davr uchun 
xodimga o‘rtacha oylik ish haqi to‘lab beradi.

Agar xodimni ishga qabul qilish davrida unga mehnat daftarchasi elektron tizim orqali yuritilgan bo‘lsa, 
O‘zbekiston Respublikasi Vazirlar Mahkamasining 2019 yil 5 dekabrdagi “Yagona milliy mehnat tizimi” 
idoralararo dasturiy-apparat kompleksi joriy qilinishini va uning ishlashini ta’minlashga doir tashkiliy chora-tad-
birlar to‘g‘risida”gi 971-son qarori talabi asosida elektron tizimda bekor qilinadi va bu haqda xodim o‘zining 
shaxsiy kabineti orqali xabardor bo‘lishi mumkin.[2]

Foydalanilmagan yillik asosiy va qo‘shimcha ta’tillar uchun to‘lovlar qanday hisoblanadi.
Agar xodim mehnat faoliyati davomida yillik asosiy va qo‘shimcha ta’tillardan foydalanmagan bo‘lsa, 

mehnat shartnomasi bekor qilinganda unga foydalanilmagan barcha yillik asosiy va qo‘shimcha ta’tillar uchun 
pullik o‘rtacha oylik ish haqi miqdorida kompensatsiya to‘lab beriladi.

E’tibor qaratish lozimki, foydalanilmagan barcha yillik asosiy va qo‘shimcha ta’tillar uchun pullik kompen-
satsiya to‘lovlari O‘zbekiston Respublikasi Vazirlar Mahkamasining 1997-yil 11-martdagi “O‘zbekiston  
Respublikasining mehnat kodeksini amalga oshirish uchun zarur bo‘lgan normativ hujjatlarni tasdiqlash 
to‘g‘risida” 133-son qarori bilan tasdiqlangan o‘rtacha oylik ish haqini hisoblab chiqarish tartibiga asosan hisob-
lanib to‘lanadi.[3]

Ish beruvchining tashabbusi bilan mehnat shartnomasi quyidagi ikki holatlarda bekor qilinishiga yo‘l qo‘yil-
maydi.

Homilador ayollar va uch yoshga to‘lmagan bolasi bor ayollar bilan tuzilgan mehnat shartnomasini ish 
beruvchining tashabbusi bilan bekor qilishga yo‘l qo‘yilmaydi, korxonaning butunlay tugatilish hollari bundan 
mustasno, bunday hollarda mehnat shartnomasi ularni, albatta, ishga joylashtirish sharti bilan bekor qilinadi.

Xodim vaqtincha mehnatga qobiliyatsizlik davrida va ta’tillarda bo‘lgan davrida mehnat shartnomasini ish 
beruvchining tashabbusi bilan bekor qilishga yo‘l qo‘yilmaydi (korxona butunlay tugatilgan hollar bundan mus-
tasno).

Texnologiyadagi, ishlab chiqarish va mehnatni tashkil etishdagi o‘zgarishlar, xodimlar soni (shtati) yoki ish 
xususiyatining o‘zgarishiga olib kelgan ishlar hajmining qisqarishi munosabati bilan mehnat shartnomasi bekor 
qilinganda ishda qoldirish uchun imtiyozli huquq malakasi va mehnat unumdorligi yuqoriroq bo‘lgan xodimlarga 
beriladi.

Malakasi va mehnat unumdorligi bir xil bo‘lgan taqdirda quyidagilarga afzallik beriladi:
qarmog‘ida ikki yoki undan ortiq kishi bo‘lgan xodimlarga;
oilasida undan bo‘lak mustaqil ish haqqi oluvchi bo‘lmagan shaxslarga;
mazkur korxonada ko‘p yillik ish stajiga ega bo‘lgan xodimlarga;
ishlab chiqarishdan  ajralmagan   holda  oliy  va  o‘rta   maxsus, kasb-hunar  o‘quv yurtlarida tegishli 

mutaxassislik bo‘yicha malakasini oshirayotgan xodimlarga va ishlab chiqarishdan ajralgan holda oliy va o‘rta 
maxsus, kasb-hunar o‘quv yurtlarini tamomlagan shaxslarga o‘qishni tugatgandan so‘ng mutaxassisligi bo‘yicha 
ishlayotgan taqdirda ikki yil mobaynida;

mazkur korxonada mehnatda mayib bo‘lib qolgan yoki kasb kasalligini orttirgan shaxslarga;
urush nogironlari, urush  qatnashchilari va  ularga tenglashtirilgan shaxslarga;
atom obyektlaridagi  falokatlar  oqibatida  kelib chiqqan  oshirilgan radiatsiya nurlanishi bilan bog‘liq nur-

lanish kasalligi va boshqa kasalliklarga yo‘liqqan yoki shunday kasalliklarni boshidan kechirgan shaxslarga; 
nogironligi atom obyektlaridagi falokatlar munosabati bilan boshlanganligi aniqlangan nogironlarga; 
ana shunday falokatlar va halokatlar oqibatlarini bartaraf etish ishlari qatnashchilariga, shuningdek, mazkur 

zonalardan evakuatsiya qilingan yoki ko‘chirilgan shaxslarga hamda ularga tenglashtirilgan boshqa shaxslarga.
Misol uchun: tashkilotning bitta bo‘limida 5 ta ish o‘rni mavjud bo‘lib, shulardan 2 tasi qisqartirilishi kerak 

bo‘lsa, ish beruvchi tomonidan 5 kishidan iborat komissiya  tashkil qilinib har bir xodimning ijtimoiy holati o‘zining 
ishtirokida o‘rganib chiqilishi lozim. Faqat shtat bitta bo‘lib mavjud bo‘lmagan taqdirda boshqa malaka toifasi 
to‘g‘ri keladigan ish taklif etiladi.

Jamoa shartnomasida xodimlarni ishda qoldirishda afzallik beriladigan boshqa holatlar nazarda tutilishi 
mumkin.

1-jadvalda O‘zbekiston Respublikasi Adliya vazirligi tomonidan 2024-yil 1-iyulda ro‘yxatdan o‘tkazildi, 
ro‘yxat raqami 3119-3-sonli1 qaror va uning ijrosi taminlanib, shtati qisqarganini ko‘rishimiz mumkin.

1 https://lex.uz/docs/6992730

Darhaqiqat, har qaysi sohaga qarasak, yangi texnologiya va turli hil yangiliklar kirib borib insonlar mush-
kulini osonlashtirish uchun xizmat qilmoqda, ushbu maqolamiz orqali qisqartirilayotgan xodimlarni haq huquqlari 
qonuniy tarzda hal etilishiga hizmat qilsa, ishchi va korhona o‘rtasida tushunmovchiliklarni bartaraf etish uchun 
asqotadi degan umiddamiz. Mehnat shartnomasini bekor qilish bo‘yicha amaliy tushuncha hamda ko‘nikma 
berish orqali ish jarayonini to‘g‘ri tashkil qilishga xarakat qildik. Yuqoridagi holatlarda mehnat kodeksi va tegishli 
qarorlarga asoslanib ish yuritishingiz maqsadga muvofiq.

Foydalanilgan adabiyotlar ro‘yxati
1. Ўзбекистон Республикаси Вазирлар Маҳкамасининг 05.12.2019 йилдаги “Ягона миллий меҳнат тизими” 

идоралараро дастурий-аппарат комплекси жорий қилинишини ва унинг ишлашини таъминлашга доир ташкилий 
чора-тадбирлар тўғрисида”ги 971-сон қарори талаби тўғрисида. https://lex.uz

2. Ўзбекистон Республикаси Вазирлар Маҳкамасининг 1997 йил 11 мартдаги “ЎЗБЕКИСТОН РЕСПУБЛИКАСИНИНГ 
МЕҲНАТ КОДЕКСИНИ АМАЛГА ОШИРИШ УЧУН ЗАРУР БЎЛГАН НОРМАТИВ ҲУЖЖАТЛАРНИ ТАСДИҚЛАШ 
ТЎҒРИСИДА” 133-сон қарори. https://lex.uz

3. Ягона миллий меҳнат тизими my.mehnat
4. Ўзбекистон Республикаси Меҳнат кодекси.  https://lex.uz

2 2-жадвал Lex.uz сайтидан олинди

